
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۲۹/۰۵/۲۰۲۵            رحمت آریا
 

 د شاه شهید زیارت 

 

 ښاغلي ورور محـمد ایاز نوري صاحب ته سلامونه 

 ! ستاسو له نظر او پیرزوینې منندوی یم، کور مو ودان

 د کابل د شاه شهید د زیارت په هکله مو پوښتـنه کړې وه 

 زه به تر خپلې وسعې کوښښ وکړم چې دغې پوښتنې ته لږ تر لږه یو نیمگړی ځواب ورکړم.  

 

د شاه شهید زیارت د کابل یو له ډېرو پخوانیو زیارتونو څخه دئ چې زموږ او ستاسو عوامې پرگنې ورته خاص اردات 

لري.  د شاه شهید زیارت او په ده افغانانو کې د خواجه اسحق زیارت په حقیقت کې د یوه تن دوه زیارتونه دي او دواړه  

او تنه یې په شاه شهید کې    کې  بنسټ د خواجه اسحق سر په ده افغانانویې د خواجه اسحق زیارتونه دي چې د روایاتو پر  

خاورو ته سپارل سوې ده. د ده افغانانو زیارت د خواجه اسحق په نوم او د کارته نو په حدودو کې د شاه شهید په نوم  

 یادیږي. 

شاه ابو الاسحق  پاڼه کې( د شاه شهید د پیژندنې په هکله داسې وایي : »  ۴۷ارواښاد ابراهیم خلیل د )مزارات شهر کابل په  

ختلانی مشهورست که در یکی از غزوات داخل پیکار بوده در حدود ده افغانان، در یک حمله دشمن سرش را از تن جدا 

افتاد   آنجا  افغانان زیارتیست که مردم را عقیده برآن است که سر شهید -غوچک ده-که حالا در ده  کردند و سرش در 

و تنش روان بوده و درین حصهٔ که حالا زیارت شاه شهید است ،مردم ملتفت شده گفتند  »  ،  «بزرگوار همینجا دفن است

ببینید تن بی سر جنگ می کند، بعد از التفات مردم و گفتن این جمله تن هم بخاک افتاد و تاحال زیارتگاهٔ خاص و عام 

 دا روایات د گوډ تیمور د مهال روایت دئ.  «.است

او ارواښاد ابراهیم   سوېهمدا شان د مولاناعبدالرحمن جامی په » سلســۀ الذهب« کې له خواجه اسحق ختلاني څخه یادونه  

پاڼه کې په ده افغانانو کې د خواجه اسحق د زیارت په اړه زیاتوي :    ۱۱۲خلیل د خپل یاد کتاب )مزارت شهر کابل(  په  

ت کتاب خزینه الاسرار اصل نام شان "شاه اسحاق ختلانی" مشتهر به شهید و ملقب به خواجهٔ بزرگ است، حقرار وضا"

.... در وقت شاهرُخ میرزا به شهادت رسیده که جسد مبارکش در ختلان مانده، سر مبارک در بلخ و پوست شانرا کاه پر  

 .کرده به کابل آورده اند

نمی گردد که درینجا باشد یا همانجائیکه  حدرکتاب مذکور از پوست شان به کابل آورده و دفن شد، ذکر می نماید اما واض

 "زیارت شاه شهید است

د خواجه اسحق داستان هم کټ مټ د شاه دوشمشیره د لیث بن قیس داستان داستان دئ چې سر ئـې یو چیرې او تنه یې بل  

چیرې ده او په بې تنې سر ئـې په دوه وو تورو جگړه کوله. دا ولسي روایات دي. د خواجه اسحق د قبر پر سر کومه کتیبه  

 په لومړیو کې نه وه. 

د ده افغانانو د نوم ذکر د لومړي ځل لپاره د ابن بطوطه په یون لیک یا سفرنامې کې راغلی چې هلته ئـې عربي ته اړولی  

او »قریة الافغانیه« ئـې لیکلی دئ. په ده افغانانو کې یو کلی وو چې د )غوچک د کلي( په نوم ئـې شهرت درلود او همدا 

ر په شپږم ټوک کې چې ډاکټر لودویک آدمک تصنیف کړی راغلی او ما پښتو ته نوم کټ مټ د برتانوي هند د افغان گزیت

ژباړلی او لړۍ ئـې د افغان جرمن آنلاین له لارې خپره او تاسو کولی سئ شپږم ټوک کابل ته مراجعه وکړئ چې حدوداً  

په )قریه ي ژبو وروڼو  ز کال د راپور پربنسټ دغه کلی د )غوچک د کلي( په نوم یادیده. خو وروسته زموږ در۱۸۸۰د  

چقرک( بدل کړ. دغه د غوچک کلی په هغه مهال کې د اوسني وزیر اکبر خان له سیمې سره معادل وو او د هغه وخت د  

جنرالانو، سپه سالارانو او پادشاهانو کورونه همدلته ول. د سپه سالار نادر خان کور هم همدلته وو، د امیر امان الله خان 

نیټې د    ۱۵ز کال د اکتوبر د میاشتې په  ۱۹۱۴حوم اعلیحضرت محـمد ظاهر شاه د  کور هم په همدې کلي کې وو. او مر

. د اعلیحضرت امیر عبدالرحمن خان کور او ئکابل دده افغانانو د غوچک په کلي کې په خپل پلرني کور کې زېـږیدلی د

یونه ټول نیول سوي دي یوازې د عبدالرحمن  اوس هغه ځا  ول.  د نورو مشهورو سردارانو کورونه د )اندرابیو( په کوڅه کې

 دروازه لا تر اوسه ولاړه ده.  لرگینه پریړه  خان د پلرني کور 

ستاسو د پوښتنې د دوهمې برخې په اړه باید ووایم چې زه له محترمینو احمد آریا او ولي آریا سره کومه کورنۍ اړیکه نه  

لرم او حتی د هغوی د لیدنې شرف هم لا تر اوسه راته حاصل سوی نه دئ چې له مخامخ ورسره وگورم. د کورنیو د 

اړم چې په همدې تخلص زه دوه نور دانشمند او عالم وروڼه لرم. هیله  نومونو یو والي موږ یو بل ته نیږدي کړي یو او وی

 مند یم چې ستاسو پوښتـنو ته مې مقـنع ځواب درکړی وي.  

 

 

 

 ک لین  :قدرمنو لوستونکو! د ښاعلی رحمت آریا د آرشیف

